ZAPISNIK SA PETE SJEDNICE SAVJETODAVNOG VIJEĆA
INICIJATIVE „ PARTNERSTVO ZA OTVORENU VLAST“ 

(Sarajevo, Dubrovačka 6., 14.09.2021.godine)
Peta sjednica Savjetodavnog vijeća inicijative „Partnerstvo za otvorenu vlast“ održana je 14.09.2021. godine u Sarajevu, zgrada institucija BiH u ulici Dubrovačka 6., sa početkom u 10:00 sati.

Sjednici su prisustvovali:

· Nedžad Salman - predsjedavajući (Ministarstvo pravde Bosne i Hercegovine);
· Emsad Dizdarević - zamjenik predsjedavajućeg (Transparency international BiH );
· Dragan Ćuzulan - član (Ured koordinatora za reformu javne uprave);
· Nedžib Delić – zamjenik člana (Ured koordinatora za reformu javne uprave);

· Alen Mrgud - član (Agencija za statistiku Bosne i Hercegovine);
· Ivona Bulić – zamjenica člana (Agencija za statistiku Bosne i Hercegovine);
· Mevludin Džindo - član ( Agencija za prevenciju korupcije i koordinaciju borbe protiv korupcije);
· Dario Kihli - zamjenik člana (Agencija za javne nabavke)

· Danira Karović - zamjenica člana (Udruženje „Zašto Ne“)
· Leila Bičakčić - članica (Centar za istraživačko novinarstvo);

· Alen Vejzagić- zamjenik člana (Fondacija CPI).
Administrativno-tehnička podrška

· Selma Džihanović-Gratz, šefica Odsjeka za pravnu pomoć civilnom društvu;

· Vildan Hadžihasanović – zamjenik člana (Ministarstvo pravde Bosne i Hercegovine).
Sjednica je počela u 10:00 sati. 

Sjednicu je uvodnim obraćanjem otvorio predsjedavajući g-din. Nedžad Salman, te je nakon što je konstatovano da postoji kvorum u skladu sa Poslovnikom o radu, za sjednicu predložen  slijedeći
Dnevni red
Ad  1.  Usvajanje dnevnog reda;

Ad 2. Usvajanje Zapisnika sa 4. sjednice Savjetodavnog vijeća inicijative „Partnerstvo za otvorenu vlast“;

Ad 3. Definisanje potencijalnih mjera za Akcioni plan VM BiH za provedbu inicijative „Partnerstvo za otvorenu vlast“ za period 2021-2023 godine; 
Ad  4. Razno.
Ad 1. Usvajanje dnevnog reda
Na predloženi dnevni red nije bilo dodatnih sugestija te je isti usvojen  jednoglasno.
Ad 2.  Usvajanje Zapisnika sa 4. sjednice Savjetodavnog vijeća inicijative POV
Zapisnik sa 4. sjednice Savjetodavnog vijeća inicijative POV je usvojen bez dodatnih komentara.
Ad 3.  Definisanje potencijalnih mjera za Akcioni plan VM BiH za provedbu inicijative „Partnerstvo za otvorenu vlast“ za period 2021. - 2023. godine
G-din. Nedžad Salman, Ministarstvo pravde BiH, je na početku svog obraćanja podsjetio prisutne da se mjere za naredni Akcioni plan trebaju definisati što prije, obzirom na rokove za predaju narednog Akcionog plana, da bi mjere novog Akcionog plana trebale biti ambicioznije u odnosu na prethodni Akcioni plan, ali da se također treba voditi računa da iste budu realno ostvarljive. G-din. Salman je istakao da će potencijalna mjera Ministarstva pravde BiH za naredni Akcioni plan biti održavanje radionica u vezi s pitanjem stvarnog vlasništva, koje bi se realizirale za OCD, akademsku zajednicu i zainteresovanu javnost, te da će u vezi sa prijedlogom g-đe. Leile Bičakčić, oko uključivanja organizacija civilnog društva u rad komisija Parlamentarne skupštine BiH, provjeriti da li se i na koji način organizacije civilnog društva mogu uključiti u rad tih komisija.
G-din. Dario Kihli, Agencija za javne nabavke BiH, je istakao da će se mjere iz prethodnog Akcionog plana promijeniti na način da se podaci o javnim nabavkama otvore u excel formatu, a kasnije, u skladu sa standardima, i u drugim čitljivim formatima, te da će to biti mjere Agencije za javne nabavke za naredni Akcioni plan. 
G-din. Dragan Ćuzulan, Ured koordinatora za refomu javne uprave je istakao da će potencijalne mjere Ureda koordinatora za refomu javne uprave za naredni Akcioni plan biti provođenje istraživanja o ispunjenosti standarda proaktivne transparentnosti i provođenje standarda proaktivne transparentnosti, te da će u skladu sa tim mjerama vjerovatno biti potrebne i određene izmjene Zakona o slobodi pristupa informacijama. 

U kontekstu ovih mjera g-din. Dizdarević je predložio da Ured koordinatora za refomu javne uprave pokrene uspostavu Open Data portala, gdje bi za početak bilo uključeno 5-6 instititucija koje su se istakle kao proaktivno transparentne, a kasnije bi se taj krug postepeno proširivao i na ostale institucije BiH. Open Data portal bi se izradio putem tehničke pomoći, a održavanje portala i obuke o  postavljanju materijala na portalu za ostale institucije bi radio Ured koordinatora za refomu javne uprave. U tom kontekstu bi mjere PARCO za naredni AP mogle biti:  nastavak istraživanja o ispunjenosti standarda proaktivne transparentnosti, zagovaranje i promocija proaktivne objave infomacija unutar državnen službe, razvoj open data portala – što će definitivno biti odlučeno do idućeg sastanka Savjetodavnog vijeća.
G-đa. Leila Bičakčić, Centar za istraživačko novinarstvo, je istakla da bi se trebalo provjeriti da li se Zbirni registar udruženja i fondacija može početi ažurirati sa aktuelnim podacima, obzirom da se već duži vremenski period isti ne ažurira, te da li se može u određenom smislu unaprijediti, npr. uspostavom klasifikacije profila udruženja i fondacija, iz kojih bi bilo vidljivo za što su specijalizirane.

G-din. Mevludin Džindo, Agencija za prevenciju korupcije i borbu protiv korupcije, je istakao da će mjere Agencije za prevenciju korupcije i borbu protiv korupcije za naredni AP  biti: uspostavljanje e-platforme e-korupcija, elektronski registar rizika i unaprjeđenje proaktivne transparentnosti u dodjeli javnih sredstava za NVO na realizaciji saradnje medija i institucija. 

Nakon rasprave svi prisutni su se usaglasili da do naredne sjednice Savjetodavnog vijeća inicijative POV svaka institucija razradi svoje mjere po metodologiji Obrasca za izradu Akcionog plana, da članovi Savjetodavnog vijeća inicijative POV iz Ministarstva pravde BiH provjere da li je moguće uraditi nešto sa Zbirnim registrom udruženja i fondacija ili eventualnim uključivanjem organizacija civilnog društva u rad komisija Parlamentarne skupštine BiH, i da se kontaktiraju kolege iz Agencije za ravnopravnost spolova u smislu njihovog uključivanja u proces izrade narednog Akcionog plana.
G-din. Džindo je predložio da se, nakon što se definišu mjere za naredni Akcioni plan, provjeri za koju od mjera je moguće obezbijediti tehničku, odnosno projektnu podršku.
Naredna sjednica Savjetodavnog vijeća inicijative  POV je planirana za 01.10.2021.godine sa početkom u 09.30 sati.  

Ad 4.  Razno 

Pod tačkom razno nije bilo rasprave niti dodatnih pitanja.

Sjednica Savjetodavnog vijeća je zaključena u 11:20 sati.

Zapisničar
Predsjedavajući Savjetodavnog vijeća

Vildan Hadžihasanović                                                                         Nedžad Salman
Sarajevo, 14.09.2021. godine
